
Enfliyans Limyè yo

Dat: _________________________



SS.7.CG.1.4 Eksplikasyon pou Kritè Referans 1: Elèv yo pral idantifye ak dekri lide Limyè yo sou separasyon pouvwa yo, lwa natirèl, ak kontra sosyal.





Nan lane 1700 yo, yon mouvman te devlope an Ewòp yo te rele l Limyè. Lide prensipal peryòd Limyè a se te enpòtans aprantisaj ak rezònman. Pansè Limyè yo te kwè edikasyon t ap rezoud pwoblèm yo nan sosyete a.
Pansè sa yo te konsantre sou relasyon ant gouvènman an ak pèp y ap gouvène a. Pami lide yo, te genyen separasyon pouvwa yo, lwa natirèl, ak kontra sosyal la.
Separasyon pouvwa yo vle di pouvwa nan gouvènman an divize an twa branch. Chak branch gen pwòp responsablite inik pa li. Sa a te yon nouvèl lide an Ewòp paske pifò gouvènman yo alepòk te gen yon sèl moun ki gen tout pouvwa, tankou yon wa oswa yon rèn. Lide kontwòl ak ekilib la pèmèt chak branch limite pouvwa lòt branch yo.
Lwa natirèl se lide peryòd Limyè a ki di ke tout moun fèt avèk epi yo gen dwa pou yo jwi sèten dwa, tankou lavi ak libète. Lwa natirèl inivèsèl, sa vle di dwa sa yo garanti pou tout moun jis paske yo fèt. Locke ak Montesquieu te kwè lwa ak mezi gouvènman pran yo dwe respekte dwa natirèl yo ak reflete lwa natirèl.
Pou fini, Locke ak Montesquieu te kwè nan lide pou gen yon kontra sosyal. Yon kontra sosyal kreye lè yon sosyete òganize antann li sou relasyon ant gouvènman an ak pèp la. Relasyon sa a defini dwa ak devwa pèp la ak limit ak responsablite gouvènman an.
kontwòl ak ekilib - yon prensip gouvènman federal la, dapre Konstitisyon Etazini an, ki otorize chak branch nan gouvènman an limite pouvwa lòt branch yo
Limyè - yon peryòd nan istwa lewòp kote anpil moun edike te mete aksan sou enpòtans aprantisaj ak rezònman; yo te konsidere edikasyon kòm kle pou konprann ak rezoud pwoblèm yo nan sosyete a
lwa natirèl - lwa yo gouvènman adopte pou pwoteje dwa natirèl yo
dwa natirèl yo - kwayans ke moun fèt ak deseri dwa fondamantal gouvènman yo pa kapab retire
separasyon pouvwa yo - estrikti gouvènman federal la, dapre Konstitisyon Etazini an, ki òganize twa branch yo avèk pwòp pouvwa ak responsabilite distenk pa yo
kontra sosyal - yon akò enplisit ant pèp yon sosyete òganize ki defini dwa yo, devwa yo, ak limit gouvènman an ak pèp y ap gouvène a


Civics360			©Enstiti Lou Frey 2023 Tout Dwa Rezève			Sant Kolektif pou Sitwayènte nan Florid
image1.png




image2.png




